
ஸம்ஸ்க்ரு’தகௌ³ரவகா³நம்

பா⁴ரதீயைகதா-ஸாத⁴கம் ஸம்ஸ்க்ரு’தம்
பா⁴ரதீயத்வ-ஸம்பாத³கம் ஸம்ஸ்க்ரு’தம் ।
ஜ்ஞாந-புஞ்ஜ-ப்ரபா⁴-த³ர்ஶகம் ஸம்ஸ்க்ரு’தம்
ஸர்வதா³நந்த³-ஸந்தோ³ஹ-த³ம் ஸம்ஸ்க்ரு’தம் ॥ 1॥

ஸர்வ-மஸ்திஷ்க-ஸம்ஸ்காரகம் ஸம்ஸ்க்ரு’தம்
ஸர்வ-வாணீ-பரிஷ்காரகம் ஸம்ஸ்க்ரு’தம் ।
ஸத்பத²-ப்ரேரணா-தா³யகம் ஸம்ஸ்க்ரு’தம்
ஸத்³கு³ண-க்³ராம-ஸந்தா⁴யகம் ஸம்ஸ்க்ரு’தம் ॥ 2॥

விஶ்வவந்து⁴த்வ-விஸ்தாரகம் ஸம்ஸ்க்ரு’தம்
ஸர்வபூ⁴தைகதா-காரகம் ஸம்ஸ்க்ரு’தம் ।
ஸர்வத: ஶாந்தி-ஸம்ஸ்தா²பகம் ஸம்ஸ்க்ரு’தம்
பஞ்சஶீல-ப்ரதிஷ்டா²பகம் ஸம்ஸ்க்ரு’தம் ॥ 3॥

த்யாக³-ஸந்தோஷ-ஸேவா-வ்ரதம் ஸம்ஸ்க்ரு’தம்
விஶ்வகல்யாண-நிஷ்டா²யுதம் ஸம்ஸ்க்ரு’தம் ।
ஜ்ஞாந-விஜ்ஞாந-ஸம்மேலநம் ஸம்ஸ்க்ரு’தம்
பு⁴க்தி-முக்தி-த்³வயோத்³வேலநம் ஸம்ஸ்க்ரு’தம் ॥ 4॥

த⁴ர்மகாமாத²ம்-மோக்ஷ-ப்ரத³ம் ஸம்ஸ்க்ரு’தம்
ஐஹிகாமுஷ்மிகோத்கர்ஷ-த³ம் ஸம்ஸ்க்ரு’தம் ।
கர்மத³ ஜ்ஞாநத³ம் ப⁴க்தித³ம் ஸம்ஸ்க்ரு’தம்
ஸத்யநிஷ்ட²ம் ஶிவம் ஸுந்த³ரம் ஸம்ஸ்க்ரு’தம் ॥ 5॥

“ஸோऽஹமஸ்மீதி”-நிஶ்சாயகம் ஸம்ஸ்க்ரு’தம்
“த்வம் ததே³வேதி”ஸங்கா³யகம் ஸம்ஸ்க்ரு’தம் ।

“ஏகமேவாத்³வயம்”-போ³த⁴கம் ஸம்ஸ்க்ரு’தம்
ஸர்வதா³ஸத்யஸம்ஶோத⁴கம் ஸம்ஸ்க்ரு’தம் ॥ 6॥

ஶப்³த³-லாலித்ய-லீலாவநம் ஸம்ஸ்க்ரு’தம்
சாரு-மாது⁴ர்ய-தா⁴ராக்³ரு’ஹம் ஸம்ஸ்க்ரு’தம் ।
விஶ்வ-சேதஶ்சமத்காரகம் ஸம்ஸ்க்ரு’தம்
பூர்வஜாநாம் யஶ:ஸ்மாரகம் ஸம்ஸ்க்ரு’தம் ॥ 7॥

நக³ரே நக³ரே க்³ராமே க்³ராமே விலஸது ஸம்ஸ்க்ரு’த-வாணீ
ஸத³நே ஸத³நே ஜந-ஜந-வத³நே ஜயது சிரம் கல்யாணீ ।
ஸத்ய-ஶீல-ஸௌந்த³ர்ய-ஸமீரா, ஜ்ஞாந-ஜலா, க³தி-ஸாரா,
ச²ல-ச²ல கல-கல ப்ரவஹது தி³ஶிதி³ஶி

பாவந-ஸம்ஸ்க்ரு’த-தா⁴ரா ॥ 8॥
- வாஸுதே³வத்³விவேதீ³ ஶாஸ்த்ரீ

